
Á Á aiśvaryastabakaḥ daśamaḥ Á Á
viśvasya jananīmēva viśvasya śaraṇaṃ vṛṇē Á
viśvambharasamaiśvaryāṃ viduryāṃ brahmavādinaḥ Á Á 10.1 Á Á
anupādhikamamba tē murārēḥ

api sādhāraṇamāhurīśitṛtvam Á
sphuṭamatra nidarśanaṃ pratīmō

nanu mitrāvaruṇādi dēvatātvam Á Á 10.2 Á Á
aviśēṣamaśēṣa śēṣibhāvaṃ

yuvayōryadyapi varṇayanti santaḥ Á
tanayē jaladhērmithaḥ pratītaḥ

tadapi svāmini śēṣaśēṣibhāvaḥ Á Á 10.3 Á Á
tulyē’pi tē nāthaviśēṣaṇatvē

vyaktaṃ guṇādasti viśēṣa ēṣaḥ Á
pratyaktvamabdhēḥ tanayē bhavatyāḥ

prājñā guṇānāṃ ca parāktvamāhuḥ Á Á 10.4 Á Á
saṃsārābdhau majjatāṃ sajjanānāṃ

rakṣāyajñē dīkṣitō rākṣasāriḥ Á
ambhōrāśēḥ putri patnyāstavāsā -

vanvārambhaṃ nityamētyambujākṣaḥ Á Á 10.5 Á Á

asyēśānētyāgamastāvadāstām
aiśvaryē’sminnasmadamba tvadīyē Á

jāgartyēva vyāsatātapraṇītaṃ
ślāghyaṃ viṣṇōstat purāṇaṃ pramāṇam Á Á 10.6 Á Á

jalpākāstē jīvakōṭi pravēśaṃ
svalpaprajñā yē ramē kalpayanti Á

viśvaṃ vyāptaṃ viṣṇunāmba tvayā cē -
tyuktistān pratyuttaraṃ śaktisūnōḥ Á Á 10.7 Á Á

vēdōdyānē pārijātāyamānaṃ
śrīsūktaṃ tajjāyatāṃ śrēyasē naḥ Á

pārēvācāṃ bhāsurē tvatprabhāvē
cakṣuṣmantō dēvi yēnaiva santaḥ Á Á 10.8 Á Á

dampatyōriha yuvayōradhīśvaratvaṃ
vyāsajjya sthitimiti saṅgataṃ mataṃ naḥ Á

viśvāmba śrutikathitaṃ vihāya patnīṃ
kartṛtvaṃ kratuṣu na kēvalasya puṃsaḥ Á Á 10.9 Á Á

dattāśayāsu bhavatīmahimōpadēśē
tattādṛśīṣu nigamānta sarasvatīṣu Á

nārāyaṇapriyatamē nikhilābhyupētaṃ
rāmāyaṇaṃ nanu jayatyupabṛṃhaṇaṃ naḥ Á Á 10.10 Á Á

ēkagrīvairnigamaśikharairindirē nirviśēṣaṃ
viśvavyāptirjanani yuvayōrvyaktamudghuṣyamāṇā Á

jñānadvārā tava madhuripōrātmanaivētyalīkā
vaiṣamyōktiḥ kuta upanatā hanta kēṣāñcidēṣā Á Á 10.11 Á Á

vaibhavaṃ tava mukundapatni yō
vēda vēdaśikharānuvarṇitam Á

vaibhavaṃ bhuvi sa vindati sthiraṃ
dustyajaṃ tyajati vai bhavaṃ tataḥ Á Á 10.12 Á Á

aiśvaryamatra madhuhanturapahnutē yō
yō vā tavāpi jagadamba tayōrudīcyaḥ Á

prācyāt praduṣyati viśiṣya pitṛdviṣō’pi
mātṛdviṣastribhuvanē mahatī hi garhā Á Á 10.13 Á Á

śrīmad rāmāvarajasaraṇiṃ śrēyasīmāśritānām
ācāryāṇāmapi ca kuhacid yastavāṇutvavādaḥ Á

tasyākūtaṃ paramapuruṣāpēkṣayā tē’bdhikanyē
śēṣatvēna svata upanata nyūnatāyāṃ pratīmaḥ Á Á 10.14 Á Á

rājanvanti jagau jaganti nigamō
dvābhyāṃ yuvābhyāmapi

dvairājyaṃ na hi tāvatā prasajati
kṣīrāmbudhērātmajē Á

āgnāvaiṣṇava śabdabhāji yajanē -
’dhiṣṭhānayugmāśritām

ēkāmēva hi dēvatāṃ sumanasaḥ
śaṃsanti mīmāṃsakāḥ Á Á 10.15 Á Á

rāmākārē janakatanayā rukmiṇī kṛṣṇarūpē
bhartuḥ kṛṣṇājinamupagatā brahmacaryē’pi padmē Á

antaryantuḥ sakalajagatāmacyutādacyutāṃ tvaṃ
dhatsē mūrtiṃ tadiha yuvayōḥ prasphuṭō nityayōgaḥ Á Á 10.16 Á Á

padavyāṃ bhavyāyāṃ kṛtaruciramārgaṃ pariharan
akampaṃ visrambhaṃ vidadhadabhirakṣēdayamiti Á

vyavasyan gōptṛtvaṃ vyapasaradupāyāntarakathaḥ
bhavatyā saṃśliṣṭē bhagavati nidadhyānnijabharam Á Á 10.17 Á Á

nyāsakriyā karaṇamantra padānurōdhāt
uddēśyamātmahaviṣi svayamarpyamāṇē Á

vārāśiputri bhavatī viśinaṣṭi nāthaṃ
yāgē mahēndramakhilāmba yathā mahattvam Á Á 10.18 Á Á

icchārjita bahudēhāmindrādi padapradāvalōkalavām Á
īśānāṃ bhuvanānāmīḍīmahi niyatamindirē bhavatīm Á Á 10.19 Á Á
Á Á iti śrīmadvēṅkaṭādhvariviracitē śrīlakṣmīsahasrē aiśvarya stabakaḥ

daśamaḥ Á Á

